
Aşk İle Vîrân

Aşk ile vîrân eden gönlünü ma’mûr istemez
Hâtırın mahzûn iden bir lahzâ mesrûr istemez

Hâk-sâr olup hevâ ile gubâr olan gönül
Hâk-i râh-ı yârdan bir dem özün dûr istemez

Hoş gören âkil fena tavrını şöhret gözlemez
Künc-i uzlet isteyen kendüyi meşhûr istemez

La’l-i nâba meyli kılmaz bağrını pür-hûn eden
Dâmenin pür-eşk iden lü’lü-yi menşûr istemez

Aşk(ı) nakdî bir hazînedir ana yokdur zevâl
Mâlik olan ‘Avniyâ bir gence gencûr istemez


